
				এই পাতাটির মুদ্রণ সংশোধন করা প্রয়োজন। 
ইংলণ্ডযাত্রা ও ইংলণ্ডবাস 8Q○
চেষ্টা করিয়াছিল। ১৮৩১ সালের ৬ই জুলাই যখন ইষ্ট ইণ্ডিয়া কোম্পানি রামমোহন রায়কে সম্মান প্ৰদৰ্শন করিবার জন্য প্ৰকাশ্য ভোজ প্ৰদান করেন, তখন রামমোহন রায়ের প্রতি তাহদের ভাবের পরিবর্তন বিশেষরূপ লক্ষিত হইয়াছিল।
ইহা আশ্চর্য্যের বিষয় যে, অনেক সময় রামমোহন রায় হুইগদিগের ( উন্নতিশীল) অপেক্ষা টোরিদিগের (রক্ষণশীল) সঙ্গে অধিক থাকিতেন। ডিউক অব কমবারল্যাণ্ড তাহাকে পালেমেণ্টের লর্ড সভায় উপস্থিত করেন । রামমোহন রায়েরই অনুরোধে, লর্ড সভার টোরি সভ্যগণ ভারতবর্ষীয় জুরি বিলের বিরুদ্ধে ভোট দিতে নিবৃত্ত হইয়াছিলেন। টোরিগণ রিফর্ম বিলের বিরুদ্ধে দণ্ডায়মান হইঘূছিলেন বলিয়া, রামমোহন রায় তাহদের মুখের উপরে তাহাদিগকে যেরূপ অনুযোগ করিয়াছিলেন, তাহা মনে করিলে, তাহার প্রতি টোরিগণের সদ্ব্যবহারের জন্য র্তাহাদের অনেক প্ৰশংসা করিতে হয় । সর্দারল্যাণ্ড সাহেব বলেন যে, লর্ড ব্ৰুহামের সহিত তাহার বিশেষ ঘনিষ্ঠ বন্ধুতা হইয়াছিল। অত্যন্ত বিপরীত মতের লোক সকল তাহাকে সম্মান ও
ভক্তি করিতেন ।
হেয়ার সাহেব ও তঁহার স্রোতৃগণ
প্ৰাতঃস্মরণীয় ডেভিড হেয়ার সাহেব রামমোহন রায়ের পরম বন্ধু ছিলেন । লণ্ডন নগরের বেডফোর্ড স্কোয়ার নামক স্থানে তঁহার ভ্ৰাতারা বাস করিতেন। রামমোহন রায় ইংলণ্ড গমন করিলে তিনি র্তাহাদিগকে বিশেষ করিয়া অনুরোধ করিয়া পাঠাইয়াছিলেন যে, যেন র্তাহার। যথাসাধ্য র্তাহার সেবায় নিযুক্ত থাকেন। তিনি তাহাদিগকে বিশেষ করিয়া বলিয়া পাঠাইয়াছিলেন যে, রামমোহন রায় বিদেশীয় ;

